

11


[image: Герб Чувашии]

ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"КИЛ-ҪУРТ ХУТШӐНӐВӖСЕНЕ ЙӖРКЕЛЕССИ
ҪИНЧЕН" САККУННЕ ТАТА ЧӐВАШ РЕСПУБЛИКИН "ЧӐВАШ РЕСПУБЛИКИНЧЕ ВЫРӐНТИ ХӐЙ 
ТЫТӐМЛӐХ ОРГАНӖСЕНЕ ПАТШАЛӐХӐН УЙРӐМ ПОЛНОМОЧИЙӖСЕНЕ ПАРАССИ ҪИНЧЕН" 
САККУННЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2024 ҫулхи нарӑс уйӑхӗн 14-мӗшӗнче
йышӑннӑ

1 статья
Чӑваш Республикин "Кил-ҫурт хутшӑнӑвӗсене йӗркелесси ҫинчен" 2005 ҫулхи юпа уйӑхӗн 17-мӗшӗнчи 42 №-лӗ саккунне (Чӑваш Республикин Патшалӑх Канашӗн ведомоҫӗсем, 2005, 64 №; 2006, 71 №; 2007, 74 №; 2008, 75, 77 №-сем; 2009, 82 №; 2010, 84 №; 2011, 90 №; 2012, 92 № (I том); Чӑваш Республикин Саккунӗсен пуххи, 2013, 6 №; 2015, 6 №; 2016, 4, 10 №-сем; 2017, 9 №; "Республика" хаҫат, 2018, ҫу уйӑхӗн 8-мӗшӗ; 2019, пуш уйӑхӗн 6-мӗшӗ, пуш уйӑхӗн 13-мӗшӗ, ҫу уйӑхӗн 15-мӗшӗ, раштав уйӑ-хӗн 26-мӗшӗ; 2020, пуш уйӑхӗн 11-мӗшӗ, юпа уйӑхӗн 28-мӗшӗ; 2021, ҫу уйӑхӗн 26-мӗшӗ, раштав уйӑхӗн 29-мӗшӗ; 2022, ака уйӑхӗн 6-мӗшӗ, утӑ уйӑхӗн 13-мӗшӗ, раштав уйӑхӗн 22-мӗшӗ, раштав уйӑхӗн 28-мӗшӗ; 2023, ака уйӑхӗн 5-мӗшӗ, утӑ уйӑхӗн 19-мӗшӗ, юпа уйӑхӗн 4-мӗшӗ) ҫакӑн пек улшӑнусем кӗртес:
1) 11 статьяра:
а) 1-мӗш пайӑн 4-мӗш пунктӗнче "(малалла – Федерацин "Ветерансем ҫинчен" саккунӗ) тата" сӑмахсене "(малалла – Федерацин "Ветерансем ҫинчен" саккунӗ), пурӑнмалли ҫурт-йӗр условийӗсем тӗлӗшӗнчен хӗсӗк пурӑнакан тесе йышӑннӑ тата 2005 ҫулхи кӑрлач уйӑхӗн 1-мӗшӗччен учета тӑнӑ, асӑннӑ граждансене" сӑмахсемпе улӑштарас, "2005 ҫулхи кӑрлач уйӑхӗн 1-мӗшӗччен" сӑмахсем хыҫҫӑн "(малалла ҫак статьяра – инвалидсем)" сӑмахсем хушса хурас;
ӑ) ҫакӑн пек ҫырса 5-мӗш пай хушса хурас:
"5. Пурӑнмалли хушма лаптӑк илме право паракан шала кайнӑ йывӑр чирпе (ӑна Раҫҫей Федерацийӗн Правительстви полномочи панӑ федерацин ӗҫ тӑвакан влаҫӗн органӗ палӑртакан переченьпе пӑхса хӑварнӑ) чирлекен инвалидсене пурӑнмалли пӳлӗмӗн пӗтӗмӗшле хушма лаптӑкне Чӑваш Республикин республика бюджечӗн укҫи-тенки шучӗпе уйӑрса параҫҫӗ.";
2) 111 статьяра:
а) 4-мӗш пайра:
пӗрремӗш абзаца "пурӑнмалли пӳлӗмсене" сӑмахсем хыҫҫӑн "федераци бюджечӗн укҫи-тенки шучӗпе" сӑмахсем хушса хурас;
ҫакӑн пек ҫырса вун тӑваттӑмӗш тата вун пиллӗкмӗш ҫӗнӗ абзацсем хушса хурас:
"Ҫак пайӑн 2-мӗш пункчӗн пиллӗкмӗш тата улттӑмӗш абзацӗсенче кӑтартнӑ, пурӑнмалли хушма лаптӑк илме право паракан шала кайнӑ йывӑр чирпе (ӑна Раҫҫей Федерацийӗн Правительстви полномочи панӑ федерацин ӗҫ тӑвакан влаҫӗн органӗ палӑртакан переченьпе пӑхса хӑварнӑ) чирлекен граждансене пӗр хутчен уйӑрса паракан укҫа-тенкӗ тӳлевӗн виҫине ҫак пайӑн 2-мӗш пункчӗн пӗрремӗш абзацӗнче асӑннӑ пурӑнмалли пӳлӗмӗн пӗтӗмӗшле лаптӑкне 18 тӑваткал метр чухлӗ пысӑклатнине шута илсе шутласа палӑртаҫҫӗ. 
Ҫак пайӑн 2-мӗш пункчӗн иккӗмӗш–улттӑмӗш абзацӗсенче кӑтартнӑ, пурӑнмалли ҫурт-йӗр условийӗсене пурӑнмалли пӳлӗмпе тивӗҫтермелли социаллӑ пулӑшу мерине иличчен хӑйсем тӗллӗн лайӑхлатнӑ граждансен пурӑнмалли ҫурт-йӗр туяннипе е ҫурт-йӗр тунипе пулнӑ тӑкакӗсене сап-лаштарма пӗр хутчен уйӑрса паракан укҫа-тенкӗ тӳлевне Чӑваш Республикин республика бюджечӗн укҫи-тенки шучӗпе илме право пур.";
вун тӑваттӑмӗш тата вун пиллӗкмӗш абзацсене тивӗҫлӗн вун улттӑ-мӗш тата вун ҫиччӗмӗш абзацсем тесе шутлас;
ӑ) 5-мӗш пайра "Йӗркене" сӑмах хыҫҫӑн "тата условисене" сӑмахсем хушса хурас, "палӑртать" сӑмаха "палӑртаҫҫӗ" сӑмахпа улӑштарас;
3) 231 статьяра: 
а) ҫакӑн пек ҫырса 61–63-мӗш пайсем хушса хурас:
"61. Хваттере тара илекенсемпе вӗсем йышӑнса тӑракан пурӑнмалли пӳлӗмсем тӗлӗшпе социаллӑ тара пани ҫинчен калакан договор тӑвас тӗллевпе специализациленӗ пурӑнмалли пӳлӗме тара пани ҫинчен калакан договорӑн вӑйра тӑмалли срокне тара илекенӗн пуҫарӑвӗпе кӗскетме пултараҫҫӗ, анчах икӗ ҫултан ытла мар.
62. Ҫак статьян 61-мӗш пайӗпе пӑхса хӑварнӑ специализациленӗ пурӑнмалли пӳлӗме тара пани ҫинчен калакан договорӑн вӑйра тӑмалли срокне тара илекен ҫын муниципаллӑ пурӑнмалли ҫурт-йӗр фондне тытса пыракан органа ҫавнашкал договорӑн вӑйра тӑмалли срокне кӗскетесси ҫинчен калакан заявление панӑ кун тӗлне пӗтӗм ҫакнашкал сӑлтав пур чухне кӗскетме пултараҫҫӗ:
1) заявлени паракан 23 ҫула ҫитни;
2) заявлени параканӑн вӑл заявлени панӑ уйӑхченхи вун икӗ календарлӑ уйӑхран кая мар тапхӑрта ӗҫленине кура, предприниматель ӗҫӗнчен тата (е) Раҫҫей Федерацийӗн саккунӗсемпе чарман ытти ӗҫ-хӗлрен илекен документсемпе ҫирӗплетнӗ чи пӗчӗк ӗҫ укҫинчен кая мар тупӑш пулни, вӑл ӑна тата унӑн ҫемйине заявлени панӑ кун тӗлне Чӑваш Республикинче пӗр ҫын пуҫне палӑртнӑ пурӑнма кирлӗ чи пӗчӗк виҫерен пысӑкрах шайри ту-пӑшпа тивӗҫтерсе тӑма май парать;
3) заявлени параканӑн налуксемпе пуҫтарусем, Раҫҫей Федерацийӗн бюджет тытӑмӗнчи бюджетсене ҫирӗплетнӗ йӗркепе тӳлемелли ытти тӳлевсем енӗпе парӑмсем пулманни, Раҫҫей Федерацийӗн налуксемпе пуҫ-тарусем ҫинчен калакан саккунӗсемпе килӗшӳллӗн вӗсен тӗлӗшпе отсрочка е рассрочка панӑ суммӑсемсӗр пуҫне;
4) заявлени паракан Раҫҫей Федерацийӗн саккунӗсемпе тата специализациленӗ пурӑнмалли пӳлӗме тара илмелли договорпа пӑхса хӑварнӑ тара илекенӗн тивӗҫӗсене кирлӗ пек пурнӑҫласа пыни;
5) заявлени параканӑн ӑс-тӑн чирӗсем е ӑс-тӑн арпашни, алкогольсӑр е наркотиксӑр пурӑнайманни пулманни;
6) заявлени параканӑн судпа айӑпланни тата (е) ӑна ятарласа преступлени тунӑшӑн уголовлӑ йӗркепе хӗсӗрленӗ тӗслӗхсем пулманни;
7) заявлени паракана пурнӑҫри йывӑр лару-тӑрӑва ҫӗнтерме пулӑшма кирлине ҫирӗплетекен сӑлтавсем пулманни.
63. Специализациленӗ пурӑнмалли пӳлӗме тара пани ҫинчен калакан договорӑн вӑйра тӑмалли срокне кӗскетесси ҫинчен калакан заявлени ҫумне Раҫҫей Федерацийӗн саккунӗсемпе килӗшӳллӗн хумалли документсене Раҫҫей Федерацийӗн Правительстви ҫирӗплетнӗ переченьпе килӗшӳллӗн хушса хураҫҫӗ.
Асӑннӑ заявление парассине тата ӑна пӑхса тухассине, специализаци-ленӗ пурӑнмалли пӳлӗме тара памалли договорӑн вӑйра тӑмалли срокне чакарасси е ҫавнашкал договорӑн вӑйра тӑмалли срокне чакарма килӗшменни ҫинчен калакан йышӑнӑва ҫирӗплетни ҫинчен калакан информацие (ҫав шутра патшалӑх тата муниципалитет пулӑшӑвне паракан нумай функциллӗ центр е тата федерацин "Патшалӑх тата муниципалитет пулӑшӑвне паракан (ӗҫ-хӗлне пурнӑҫлакан) пӗрлехи портал" информаци тытӑмӗ урлӑ) ярса парассине Раҫҫей Федерацийӗн Правительстви ҫирӗплетнӗ йӗркепе пурнӑҫлаҫҫӗ.";
ӑ) 9-мӗш пайра:
иккӗмӗш абзац хӑйӗн вӑйне ҫухатнӑ тесе йышӑнас;
ҫакӑн пек ҫырса абзац хушса хурас:
"Украина, Донецк Халӑх Республикин, Луганск Халӑх Республикин, Запорожье облаҫӗн тата Херсон облаҫӗн территорийӗсенче ятарлӑ ҫар операцине хутшӑннӑ тӑлӑх ачасен шутӗнчи тата ашшӗ-амӑшӗн асӑрхавӗсӗр юлнӑ ачасен шутӗнчи ҫынсем, списока кӗртнӗ ытти ҫынсемпе танлаштарсан, пурӑнмалли пӳлӗмсемпе чи малтан тивӗҫтермелли правӑпа усӑ кураҫҫӗ.";
4) 234 статьяна ҫакӑн пек ҫырса хурас:
"234 статья.	Списока кӗртнӗ ҫынсене пурӑнмалли хӑтлӑ пӳлӗме харпӑрлӑха туянма е кивҫен илекенӗн тивӗҫӗсене ипотекӑпа тивӗҫтермелли договор тӑрӑх илнӗ кредита (заема) йӑлтах парса татма тӳлев уйӑрса парасси
1. Списока кӗртнӗ ҫынсен пурӑнмалли хӑтлӑ пӳлӗме харпӑрлӑха туянма е кивҫен илекенӗн тивӗҫӗсене ипотекӑпа тивӗҫтермелли договор тӑрӑх пурӑнмалли ҫурт-йӗр туянма илнӗ кредита (заема) йӑлтах парса татма пӗр хутчен уйӑрса паракан тӳлеве (малалла ҫавӑн пекех – тӳлев), ҫак статьян 
3-мӗш пайӗнче кӑтартнӑ пӗтӗм сӑлтав пур пулсан, Чӑваш Республикин республика бюджечӗн укҫи-тенки шучӗпе илме право пур. Тӳлеве пурӑнмалли ҫурт-йӗр кооперативӗн е пурӑнмалли ҫурт-йӗрпе строительство кооперативӗн, е урӑх специализациленӗ потребитель кооперативӗн ӗҫне, нумай хваттерлӗ ҫуртсене тата (е) куҫман пурлӑхӑн ытти объекчӗсене пая кӗрсе тӑвас ӗҫе хутшӑннӑ чухне, ҫавӑн пекех пурӑнмалли пӳлӗм тӗлӗшпе суту-илӳ килӗшӗвӗ туса ӑна рассрочкӑпа туяннӑ чухне усӑ курма май ҫук.
2. Чӑваш Республикин муниципаллӑ округӗсемпе хула округӗсен вы-рӑнти хӑй тытӑмлӑх органӗсене списока кӗртнӗ ҫынсене пурӑнмалли хӑтлӑ пӳлӗме харпӑрлӑха туянма е кивҫен илекенӗн тивӗҫӗсене ипотекӑпа тивӗҫ-термелли договор тӑрӑх пурӑнмалли ҫурт-йӗр туянма илнӗ кредита (заема) йӑлтах парса татма тӳлев уйӑрса памалли Чӑваш Республикин патшалӑх полномочийӗсене Чӑваш Республикин Чӑваш Республикинче вырӑнти хӑй тытӑмлӑх органӗсене патшалӑхӑн уйрӑм полномочийӗсене парасси ҫинчен калакан саккунӗпе килӗшӳллӗн шанса параҫҫӗ.
3. Пурӑнмалли хӑтлӑ пӳлӗме харпӑрлӑха, ҫав шутра ҫул ҫитмен ачипе (ачисемпе) тата (е) мӑшӑрӗпе пӗрле пӗрлехи харпӑрлӑха туянма (ун валли 
ҫемье членӗсен укҫи-тенкипе е тата ытти социаллӑ пулӑшу мерисемпе усӑ кураҫҫӗ пулсан, енчен те кашни ҫумхарпӑрлӑхҫӑна тивӗҫекен пурӑнмалли пӳлӗмӗн пӗтӗмӗшле лаптӑкӗн пайӗ, ӑна кашни ҫумхарпӑрлӑхҫӑна тивӗҫекен пай виҫипе шайлашуллӑн палӑртаҫҫӗ, ултӑ тӑваткал метртан кая мар пулсан) е кивҫен илекенӗн тивӗҫӗсене ипотекӑпа тивӗҫтермелли договор тӑрӑх пурӑнмалли ҫурт-йӗр туянма илнӗ кредита (заема) йӑлтах парса татма паракан тӳлеве ҫав тӳлеве уйӑрса парасси ҫинчен калакан заявление тӑратнӑ кун тӗлне пӗтӗм ҫакнашкал сӑлтав пур чухне уйӑрса параҫҫӗ:
1) заявлени паракан 21 ҫула ҫитни;
2) заявлени параканӑн вӑл заявлени панӑ уйӑхченхи вун икӗ календарлӑ уйӑхран кая мар тапхӑрта ӗҫленине кура, предприниматель ӗҫӗнчен тата (е) Раҫҫей Федерацийӗн саккунӗсемпе чарман ытти ӗҫ-хӗлрен илекен документсемпе ҫирӗплетнӗ чи пӗчӗк ӗҫ укҫинчен кая мар тупӑш пулни, вӑл ӑна тата унӑн ҫемйине заявлени панӑ кун тӗлне Чӑваш Республикинче пӗр ҫын пуҫне палӑртнӑ пурӑнма кирлӗ чи пӗчӗк виҫерен пысӑкрах шайри тупӑшпа тивӗҫтерсе тӑма май парать;
3) заявлени параканӑн налуксемпе пуҫтарусем, Раҫҫей Федерацийӗн бюджет тытӑмӗнчи бюджетсене ҫирӗплетнӗ йӗркепе тӳлемелли ытти тӳлевсем енӗпе парӑмсем пулманни, Раҫҫей Федерацийӗн налуксемпе пуҫ-тарусем ҫинчен калакан саккунӗсемпе килӗшӳллӗн вӗсен тӗлӗшпе отсрочка е рассрочка панӑ суммӑсемсӗр пуҫне;
4) заявлени параканӑн ӑс-тӑн чирӗсем е ӑс-тӑн арпашни, алкогольсӑр е наркотиксӑр пурӑнайманни пулманни;
5) заявлени параканӑн судпа айӑпланни тата (е) ӑна ятарласа преступлени тунӑшӑн уголовлӑ йӗркепе хӗсӗрленӗ тӗслӗхсем пулманни;
6) заявлени паракана пурнӑҫри йывӑр лару-тӑрӑва ҫӗнтерме пулӑшма кирлине ҫирӗплетекен сӑлтавсем пулманни.
4. Пурӑнмалли хӑтлӑ пӳлӗме харпӑрлӑха, ҫав шутра пӗрлехи харпӑр-лӑха ҫул ҫитмен ачипе (ачисемпе) тата (е) мӑшӑрӗпе пӗрле туянма е кив-ҫен илекенӗн тивӗҫӗсене ипотекӑпа тивӗҫтермелли договор тӑрӑх пурӑнмалли ҫурт-йӗр туянма илнӗ кредита (заема) йӑлтах парса татма тӳлев уйӑрса парасси ҫинчен калакан заявлени ҫумне Раҫҫей Федерацийӗн саккунӗсемпе килӗшӳллӗн хумалли документсене Раҫҫей Федерацийӗн Правительстви ҫирӗплетнӗ переченьпе килӗшӳллӗн хушса хураҫҫӗ. 
Асӑннӑ заявление парассине тата ӑна пӑхса тухассине, тӳлев уйӑрса парасси е тӳлев уйӑрса пама килӗшменни ҫинчен калакан йышӑнӑва ҫирӗплетни ҫинчен калакан информацие ярса парассине (ҫав шутра патшалӑх тата муниципалитет пулӑшӑвне паракан нумай функциллӗ центрӗ урлӑ е тата федерацин "Патшалӑх тата муниципалитет пулӑшӑвне паракан (ӗҫ-хӗлне пурнӑҫлакан) пӗрлехи портал" информаци тытӑмӗ урлӑ) Раҫҫей Федерацийӗн Правительстви ҫирӗплетнӗ йӗркепе пурнӑҫлаҫҫӗ.
5. Списока кӗртнӗ ытти ҫынсемпе танлаштарсан, тӳлеве чи малтан илме ҫак ҫынсен право пур:
1) пурӑнмалли хӑтлӑ ҫурт-йӗре харпӑрлӑха, ҫав шутра пӗрлехи харпӑрлӑха ҫул ҫитмен ачипе (ачисемпе) тата (е) мӑшӑрӗпе пӗрле туянма е кивҫен илекенӗн тивӗҫӗсене ипотекӑпа тивӗҫтермелли договор тӑрӑх пурӑнмалли ҫурт-йӗр туянма илнӗ кредита (заема) йӑлтах парса татма тӳлев уйӑрса парасси ҫинчен калакан заявлени панӑ ҫынсен, тӳлев шучӗпе тата амӑшӗн (ҫемье) капиталӗн укҫи-тенки (укҫа-тенкӗн пӗр пайӗн) шучӗпе усӑ куракансен;
2) Украина, Донецк Халӑх Республикин, Луганск Халӑх Республикин, Запорожье облаҫӗн тата Херсон облаҫӗн территорийӗсенче ятарлӑ ҫар операцине хутшӑннӑ ҫынсен.
6. Тӳлеве пурӑнмалли пӳлӗм сутуҫи кӑтартнӑ кредит организацийӗнчи счет ҫине е тата унпа кивҫен илекенӗн тивӗҫӗсене ипотекӑпа тивӗҫтермелли договор тӑрӑх илнӗ кредита (заема) йӑлтах парса татма усӑ курнӑ чухне ҫавӑн пек договора тунӑ кредит организацийӗн счечӗ ҫине куҫарса параҫҫӗ.
7. Раҫҫей Федерацийӗн саккунӗсемпе килӗшӳллӗн тӳлев виҫине ҫаксене шута илсе шутласа палӑртаҫҫӗ:
1) пурӑнмалли пӳлӗмӗн пӗтӗмӗшле латӑкӗн 33 тӑваткал метртан кая мар нормативне;
2) Чӑваш Республикинчи пурӑнмалли пӳлӗмӗн пӗтӗмӗшле лаптӑкӗн пӗр тӑваткал метрӗн пасарти вӑтам хакӗн кӑтартӑвне, ӑна Раҫҫей Федерацийӗн Правительстви полномочи панӑ федерацин ӗҫ тӑвакан влаҫӗн органӗ граждансен мӗнпур категорийӗсем валли тӳлевсӗр уйӑрса паракан социаллӑ тӳлевсен виҫисене шутласа палӑртма ҫирӗплетет, ҫав социаллӑ тӳлевсене асӑннӑ граждансене федераци бюджечӗн укҫи-тенки шучӗпе пурӑнмалли пӳлӗмсем туянма (тума) уйӑрса параҫҫӗ.
8. Тӳлев шучӗпе пурӑнмалли пӳлӗмсем туяннине, ҫав шутра тӳлев илекен туянакан пурӑнмалли пӳлӗм санитари тата техника правилисемпе нормисене, саккунсемпе пӑхса хӑварнӑ ытти требованисене тивӗҫтерни ҫинчен, асӑннӑ пурӑнмалли пӳлӗме пурӑнма юрӑхсӑр тесе йышӑнни тата (е) пурӑнмалли пӳлӗм вырнаҫнӑ нумай хваттерлӗ ҫурта ишӗлекен тата пӑсмалла е юсаса ҫӗнетмелле тесе йышӑнни ҫинчен калакан информаци пуррине е ҫуккине ведомствӑсен хушшинче ыйтса ҫырнине ярса памалли тата илмелли майпа тӗрӗслесе тӑрассине вырӑнти хӑй тытӑмлӑх органӗсем туса пыраҫҫӗ.
9. Раҫҫей Федерацийӗн саккунӗсемпе килӗшӳллӗн тӳлев уйӑрса парассине, ҫав шутра тӳлеве куҫарса пама кирлӗ документсене тӗрӗслессине, тӳлеве куҫарса панине тата вырӑнти хӑй тытӑмлӑх органӗсем пурӑнмалли пӳлӗмсене тӳлев шучӗпе туяннине тӗрӗслесе тӑрассине Раҫҫей Федерацийӗн Правительстви палӑртнӑ йӗркепе туса пыраҫҫӗ.
10. Тӳлев илекен тӳлев шучӗпе туянма палӑртакан пурӑнмалли пӳлӗм тӗлӗшпе суту-илӳ килӗшӗвӗ тӑвиччен пурӑнмалли пӳлӗм тӗлӗшпе тӑвакан суту-илӳ килӗшӗвӗн проектне вырӑнти хӑй тытӑмлӑх органӗнче ҫак статьян 11-мӗш пайӗпе килӗшӳллӗн туса хунӑ комиссие пӑхса тухма тӑратать.
[bookmark: Par90]11. Раҫҫей Федерацийӗн саккунӗсемпе килӗшӳллӗн тӳлев уйӑрса парасси ҫинчен е тӳлев уйӑрса пама килӗшменни ҫинчен калакан йышӑнӑва вырӑнти хӑй тытӑмлӑх органӗнче туса хунӑ комисси, ҫак статьян 3-мӗш пайӗнче кӑтартнӑ пӗтӗм сӑлтава шута илсе, Раҫҫей Федерацийӗн Правительстви палӑртнӑ йӗркепе тӑвать.
12. Раҫҫей Федерацийӗн саккунӗсемпе килӗшӳллӗн тӳлев илме право пулнине пурӑнмалли пӳлӗм туянма ятран паракан документпа – сертификатпа ӗнентереҫҫӗ, унӑн формине, ӑна кӑлармалли тата унпа усӑ курмалли правилӑсене Раҫҫей Федерацийӗн Правительстви ҫирӗплетнӗ.
13. Ҫак статьян 1-мӗш пайӗнче кӑтартнӑ ҫынсене сертификат парас ӗҫе вырӑнти хӑй тытӑмлӑх органӗ ҫак статьян 11-мӗш пайӗпе килӗшӳллӗн туса хунӑ комиссин тӳлев уйӑрса парасси ҫинчен калакан йышӑнӑвне тӗпе хурса пурнӑҫлать.
14. Сертификатпа Раҫҫей Федерацийӗн саккунӗсемпе килӗшӳллӗн Раҫҫей Федерацийӗн территорийӗнче усӑ кураҫҫӗ.
15. Тӳлев илекен тӳлев шучӗпе туяннӑ пурӑнмалли пӳлӗме Куҫман пурлӑхӑн пӗрлехи патшалӑх реестрӗнче патшалӑх енчен регистрациленӗ кунран пуҫласа виҫӗ ҫул хушшинче туртса илме, саклата хывма, арендӑна пама, тара пама, чӑрмав кӳрекен ытти правасемпе йывӑрлатма юрамасть.
Тӳлев шучӗпе туяннӑ пурӑнмалли пӳлӗм тӗлӗшпе тунӑ суту-илӳ ки-лӗшӗвне енсем пӗр-пӗринпе калаҫса килӗшсе пӑрахӑҫлама пултараймаҫҫӗ.
16. Енчен те тӳлев шучӗпе туяннӑ пурӑнмалли пӳлӗм тӗлӗшпе тунӑ суту-илӳ килӗшӗвне Раҫҫей Федерацийӗн саккунӗсемпе килӗшӳллӗн суд юрӑхсӑр тесе йышӑнсан е ӑна ниме тӑман килӗшӳ пек хакласан, тӳлев илекене списока ҫӗнӗрен кӗртмелле, унта ӑна маларах кӗртнӗ кунран пуҫласа Раҫҫей Федерацийӗн Правительстви палӑртнӑ йӗркепе ҫырса хумалла тата тӳлев укҫине Чӑваш Республикин республика бюджетне Раҫҫей Федерацийӗн Правительстви палӑртнӑ йӗркепе тавӑрса памалла. Енчен те пурӑнмалли пӳлӗм тӗлӗшпе, ҫав шутра социаллӑ пулӑшу мерисемпе усӑ курса тунӑ суту-илӳ килӗшӗвне юрӑхсӑр тесе йышӑнаҫҫӗ пулсан, укҫа-тенкӗне (укҫа-тенкӗн пайне) гражданла саккунсемпе килӗшӳллӗн тавӑрса парас ӗҫе суд йышӑнӑвне тӗпе хурса пурнӑҫлаҫҫӗ.
17. Тӳлев уйӑрса парасси ҫинчен, ҫав шутра сертификата регистраци-ленӗ номер ҫинчен, вырӑнти хӑй тытӑмлӑх органӗн сертификат парасси пирки тунӑ йышӑнӑвӗ ҫинчен, тӳлев шучӗпе туяннӑ пурӑнмалли пӳлӗм тӗлӗшпе суту-илӳ килӗшӗвне тунӑ кун ҫинчен, тӳлев виҫи ҫинчен, туяннӑ пурӑнмалли пӳлӗм вырнаҫнӑ адрес ҫинчен, тӳлев илекене списокран кӑларни ҫинчен калакан информацие патшалӑхӑн "Социаллӑ сферӑри пӗрлехи централизациленӗ цифра платформи" информаци системине вырнаҫтараҫҫӗ. Асӑннӑ 
информацие патшалӑхӑн "Социаллӑ сферӑри пӗрлехи централизациленӗ цифра платформи" информаци системине вырнаҫтарассине Федерацин "Патшалӑх паракан социаллӑ пулӑшу ҫинчен" 1999 ҫулхи утӑ уйӑхӗн 17-мӗшӗнчи 178-ФЗ №-лӗ саккунӗпе килӗшӳллӗн пурнӑҫлаҫҫӗ.".
2 статья
Чӑваш Республикин "Чӑваш Республикинче вырӑнти хӑй тытӑмлӑх органӗсене патшалӑхӑн уйрӑм полномочийӗсене парасси ҫинчен" 2006 ҫулхи чӳк уйӑхӗн 30-мӗшӗнчи 55 №-лӗ саккунне (Чӑваш Республикин Патшалӑх Канашӗн ведомоҫӗсем, 2006, 72 №; 2007, 73, 74 №-сем; 2008, 76 №; 2009, 80, 82 №-сем; 2010, 84, 85 №-сем; 2011, 90, 91 №-сем; 2012, 92 (I том), 94 №-сем; "Республика" хаҫат, 2012, юпа уйӑхӗн 5-мӗшӗ, раштав уйӑхӗн 29-мӗшӗ; Чӑваш Республикин Саккунӗсен пуххи, 2013, 5, 6, 12 №-сем; 2014, 5, 6, 
11 №-сем; 2015, 12 №; 2016, 10, 12 №-сем; 2017, 3, 7 №-сем; "Республика" хаҫат, 2017, чӳк уйӑхӗн 8-мӗшӗ, раштав уйӑхӗн 13-мӗшӗ; 2018, ҫу уйӑхӗн 
8-мӗшӗ, ҫӗртме уйӑхӗн 27-мӗшӗ, авӑн уйӑхӗн 19-мӗшӗ; 2019, пуш уйӑхӗн 
6-мӗшӗ, пуш уйӑхӗн 13-мӗшӗ, ҫу уйӑхӗн 15-мӗшӗ, утӑ уйӑхӗн 17-мӗшӗ, 
раштав уйӑхӗн 26-мӗшӗ; 2020, ака уйӑхӗн 29-мӗшӗ, ҫу уйӑхӗн 13-мӗшӗ, авӑн уйӑхӗн 30-мӗшӗ, юпа уйӑхӗн 28-мӗшӗ; 2021, ака уйӑхӗн 30-мӗшӗ, ҫу уйӑхӗн 26-мӗшӗ, юпа уйӑхӗн 27-мӗшӗ, раштав уйӑхӗн 29-мӗшӗ; 2022, ака уйӑхӗн 6-мӗшӗ, ҫу уйӑхӗн 5-мӗшӗ, утӑ уйӑхӗн 13-мӗшӗ, авӑн уйӑхӗн 
28-мӗшӗ, юпа уйӑхӗн 5-мӗшӗ; "право21.рф" сеть кӑларӑмӗ, 2022, чӳк уйӑхӗн 21-мӗшӗ, 0000000000000244 №; "Республика" хаҫат, 2022, раштав уйӑхӗн 22-мӗшӗ, раштав уйӑхӗн 28-мӗшӗ; "право21.рф" сеть кӑларӑмӗ, 2023, нарӑс уйӑхӗн 16-мӗшӗ, 0000000000000736 №, нарӑс уйӑхӗн 22-мӗшӗ, 0000000000000760 №; "Республика" хаҫат, 2023, утӑ уйӑхӗн 19-мӗшӗ, юпа уйӑхӗн 4-мӗшӗ, чӳк уйӑхӗн 29-мӗшӗ) ҫакӑн пек улшӑнусем кӗртес:
1) 1 статьян 1-мӗш пайӗн 101-мӗш пунктне ҫакӑн пек ҫырса хурас:
"101) Чӑваш Республикин "Кил-ҫурт хутшӑнӑвӗсене йӗркелесси ҫинчен" саккунӗн 234 статйипе килӗшӳллӗн Чӑваш Республикин территорийӗнче пурӑнмалли хӑтлӑ пӳлӗме харпӑрлӑха туянма е кивҫен илекенӗн тивӗҫӗсене ипотекӑпа тивӗҫтермелли договор тӑрӑх пурӑнмалли ҫурт-йӗр туянма илнӗ кредита (заема) йӑлтах парса татма тӑлӑх ачасен тата ашшӗ-амӑшӗн асӑр-хавӗсӗр юлнӑ ачасен, тӑлӑх ачасен тата ашшӗ-амӑшӗн асӑрхавӗсӗр юлнӑ ачасен шутӗнчи ҫынсен, тӑлӑх ачасен тата ашшӗ-амӑшӗн асӑрхавӗсӗр юлнӑ ачасен, тӑлӑх ачасен тата ашшӗ-амӑшӗн асӑрхавӗсӗр юлнӑ ачасен шутӗнчи 
23 ҫула ҫитнӗ ҫынсен категорине кӗнӗ ҫынсен списокне кӗртнӗ ҫынсене, пурӑнмалли пӳлӗмсемпе тивӗҫтерме тивӗҫлӗ 21 ҫула ҫитнӗ ҫынсене тӳлев (малалла ҫавӑн пекех – тӳлев) уйӑрса парасси, ҫаксене кӗртсе:
тӳлев шучӗпе пурӑнмалли пӳлӗмсем туяннине, ҫав шутра тӳлев илекен туянакан пурӑнмалли пӳлӗм санитари тата техника правилисемпе нормисене, саккунсемпе пӑхса хӑварнӑ ытти требованисене тивӗҫтерни ҫинчен, асӑннӑ пурӑнмалли пӳлӗме пурӑнма юрӑхсӑр тесе йышӑнни тата (е) пурӑнмалли пӳлӗм вырнаҫнӑ нумай хваттерлӗ ҫурта ишӗлекен тата пӑсмалла е юсаса ҫӗнетмелле тесе йышӑнни ҫинчен калакан информаци пуррине е ҫуккине 
ведомствӑсен хушшинче ыйтса ҫырнине ярса памалли тата илмелли майпа тӗрӗслесе тӑрассине; 
тӳлевсене куҫарса пама кирлӗ документсене тӗрӗслев туса ирттерессине; 
тӳлеве куҫарса парассине; 
тӳлев уйӑрса парасси ҫинчен е тӳлев уйӑрса пама килӗшменни ҫинчен калакан йышӑнӑва тӑвакан комисси туса хурассине;
тӳлев илме право пуррине ӗнентерекен, пурӑнмалли пӳлӗм туянмал-ли ятран паракан документ шутланакан сертификата (малалла – сертификат) илме шутлакан ҫынсен списокне йӗркелессине;
сертификат парасси ҫинчен калакан йышӑнӑва тӑвассине, сертификат парассине;
сертификатсен реестрӗсене йӗркелессине;";
2) 1416 статьяра:
а) ятӗнче тата 1-мӗш пайра "Чӑваш Республикин территорийӗнче пурӑнмалли пӳлӗме харпӑрлӑха туянма, ҫав шутра нумай хваттерлӗ ҫурт-йӗр тӑвас ӗҫе пая кӗрсе хутшӑнмалли майпа, паракан социаллӑ тӳлеве" сӑмахсене "пурӑнмалли хӑтлӑ пӳлӗме харпӑрлӑха туянма е кивҫен илекенӗн тивӗҫӗсене ипотекӑпа тивӗҫтермелли договор тӑрӑх пурӑнмалли ҫурт-йӗр туянма илнӗ кредита (заема) туллин парса татма паракан тӳлеве" сӑмахсемпе улӑштарас;
ӑ) 2-мӗш пайра "Чӑваш Республикин территорийӗнче пурӑнмалли 
пӳлӗме харпӑрлӑха туянма, ҫав шутра нумай хваттерлӗ ҫурт-йӗр тӑвас ӗҫе пая кӗрсе хутшӑнмалли майпа, паракан социаллӑ тӳлеве" сӑмахсене "пурӑнмалли хӑтлӑ пӳлӗме харпӑрлӑха туянма е кивҫен илекенӗн тивӗҫӗсене ипотекӑпа тивӗҫтермелли договор тӑрӑх пурӑнмалли ҫурт-йӗр туянма илнӗ кредита (заема) туллин парса татма паракан тӳлеве" сӑмахсемпе улӑштарас, "социаллӑ тӳлеве" сӑмахсене "тӳлеве" сӑмахпа улӑштарас;
б) 3-мӗш пайӑн иккӗмӗш тата виҫҫӗмӗш абзацӗсенче "социаллӑ тӳлеве" сӑмахсене "тӳлеве" сӑмахпа улӑштарас;
в) 4-мӗш пайра "социаллӑ тӳлев" сӑмахсене "тӳлев" сӑмахпа улӑштарас;
3) 17 статьян 1-мӗш пайӗн 5-мӗш пункчӗн вун пӗрмӗш абзацӗнче "Чӑваш Республикин территорийӗнче пурӑнмалли пӳлӗме харпӑрлӑха туянма, ҫав шутра нумай хваттерлӗ ҫурт-йӗр тӑвас ӗҫе пая кӗрсе хутшӑнмалли майпа, паракан социаллӑ тӳлеве" сӑмахсене "пурӑнмалли хӑтлӑ пӳлӗме харпӑрлӑха туянма е кивҫен илекенӗн тивӗҫӗсене ипотекӑпа тивӗҫтермелли договор тӑрӑх пурӑнмалли ҫурт-йӗр туянма илнӗ кредита (заема) туллин парса татма паракан тӳлеве" сӑмахсемпе улӑштарас. 

3 статья
1. Ҫак Саккун ӑна официаллӑ йӗркепе пичетлесе кӑларнӑ кунран пуҫласа вӑя кӗрет. 
2. Чӑваш Республикин "Кил-ҫурт хутшӑнӑвӗсене йӗркелесси ҫинчен" 2005 ҫулхи юпа уйӑхӗн 17-мӗшӗнчи 42 №-лӗ саккунӗн 231 статйин 61–
63-мӗш пайӗсен положенийӗсен вӑйӗ ҫак Саккун вӑя кӗнӗ кунччен тунӑ специализациленӗ пурӑнмалли пӳлӗме тара илесси ҫинчен калакан договорсене пырса тивет. 
3. Чӑваш Республикин "Кил-ҫурт хутшӑнӑвӗсене йӗркелесси ҫинчен" 2005 ҫулхи юпа уйӑхӗн 17-мӗшӗнчи 42 №-лӗ саккунӗн (ҫак Саккунпа улшӑнусем кӗртнӗ) 231 статйин 63-мӗш пайӗн иккӗмӗш абзацӗн тата 234 статйин 
4-мӗш пайӗн иккӗмӗш абзацӗн положенийӗсемпе федерацин "Патшалӑх тата муниципалитет пулӑшӑвне паракан (ӗҫ-хӗлне пурнӑҫлакан) пӗрлехи портал" информаци тытӑмӗпе усӑ курмалли пайра 2024 ҫулхи юпа уйӑхӗн 1-мӗшӗнчен пуҫласа усӑ кураҫҫӗ.
4. Чӑваш Республикин "Кил-ҫурт хутшӑнӑвӗсене йӗркелесси ҫинчен" 2005 ҫулхи юпа уйӑхӗн 17-мӗшӗнчи 42 №-лӗ саккунӗн (ҫак Саккунпа улшӑнусем кӗртнӗ) 234 статйин 17-мӗш пайӗн положенийӗсемпе патшалӑхӑн "Социаллӑ сферӑри пӗрлехи централизациленӗ цифра платформи" информаци системипе усӑ курмалли пайра 2026 ҫулхи кӑрлач уйӑхӗн 1-мӗшӗнчен пуҫласа усӑ кураҫҫӗ.

	Чӑваш Республикин
Пуҫлӑхӗ
	
О. Николаев

